
	Canlyniad Dysgu
	Meini Prawf Asesu
	Canllawiau ac ystod
Mae'r ymgeisydd yn darparu tystiolaeth ei fod yn deall:

	1 Deall sut mae rheoli risg busnes
	1.1 Esbonio beth yw ystyr risg busnes



	Rheoli Risg Busnes yw'r broses o nodi, asesu a rheoli lefelau'r risgiau hynny sy'n fygythiad i asedau busnes a'i allu i ennill arian.             
Mae enghreifftiau o risg busnes yn cynnwys:
· Strategol, er enghraifft, cystadleuydd yn dod i'r farchnad
· Cydymffurfio, er enghraifft, ymateb i gyflwyno deddfwriaeth iechyd a diogelwch newydd
· Ariannol, er enghraifft, cwsmer heb dalu neu godi tâl llog ar fenthyciad busnes
· Gweithdrefnol, er enghraifft, offer allweddol yn torri i lawr neu'n cael ei ddwyn
· Risgiau amgylcheddol, gan gynnwys trychinebau naturiol
· Rheoli risg gweithwyr, fel cynnal niferoedd a chyflenwad staff digonol, diogelwch gweithwyr a sgiliau wedi'u diweddaru  
· Ansefydlogrwydd gwleidyddol ac economaidd mewn unrhyw farchnadoedd tramor rydych chi'n allforio nwyddau iddyn nhw
· Risgiau iechyd a diogelwch
· Risgiau masnachol, gan gynnwys methiant cyflenwyr neu gwsmeriaid allweddol


	
	
	Yn y maen prawf hwn mae'n ofynnol i'r dysgwyr esbonio, gyda thair neu ragor o enghreifftiau, beth yw ystyr risg busnes.

	
	1.2 Dadansoddi damcaniaethau a modelau adnabod risg busnes

	Mae damcaniaethau a modelau adnabod risg busnes yn cynnwys:
· Taflu syniadau
· Dadansoddiad o wraidd y broblem
· Techneg Delphi
· Diagramau achos ac Effaith
· Dadansoddiad SWOT
· Siartiau llif proses
· Ymarfer pen bwrdd i nodi gwendidau allweddol
· Creu siartiau risg


	
	
	Yn y maen prawf hwn mae'n ofynnol i'r dysgwyr ddadansoddi dwy neu ragor o ddamcaniaethau a modelau adnabod risg busnes, er mwyn pennu beth yw eu nodweddion hanfodol a dod i gasgliadau o ran sut maen nhw'n gweithio i adnabod risg busnes.

	
















	1.3 Egluro mesurau a thechnegau i liniaru risg busnes
	Mae lliniaru risg busnes yn golygu lleihau cysylltiad â'r risg a/neu'r tebygrwydd iddo ddigwydd. Bydd mesurau a thechnegau i liniaru risg busnes, i raddau helaeth, yn dibynnu ar natur y risg a nodwyd. 

	
	
	Yn y maen prawf hwn mae'n ofynnol i'r dysgwyr esbonio mesurau a thechnegau a fydd yn gweithio i liniaru tri neu ragor o risgiau busnes a nodwyd.

	
	1.4 Esbonio eu lefel awdurdod eu hunain wrth reoli risg
.
	Mae ‘lefel awdurdod’ yn cyfeirio at y lefelau rheoli hierarchaidd gwahanol mewn sefydliad a'r dyletswyddau a'r cyfrifoldebau sydd wedi'u pennu i bob un o'r lefelau hynny, gan gynnwys y cyfrifoldebau sy'n gysylltiedig â rheoli risg. Bydd gan y rolau uwch mewn sefydliad fwy o awdurdod i roi cyfarwyddiadau ac i wneud penderfyniadau ac i sicrhau bod cydymffurfio â pholisïau a gweithdrefnau'r sefydliad, a phroblemau sydd y tu allan i'ch lefel awdurdod eich hun, y mae'n rhaid eu cyfeirio at reolwr uwch ar y lefel briodol.

	
	
	Yn y maen prawf hwn mae'n ofynnol i'r dysgwyr esbonio eu lefel awdurdod eu hunain wrth reoli risg. 

	2. Gallu mynd i'r afael â risg busnes
	2.1 Monitro gwaith yn unol â gweithdrefnau risg y sefydliad
	Mae pob busnes yn unigryw, a bydd ganddo ei systemau a'i weithdrefnau rheoli risg ei hun, yn dibynnu ar ei weithrediadau, ei drefniadaeth, ei ddiwylliant, a'r gwahanol risgiau y mae'n eu hwynebu.

	
	
	Yn y maen prawf hwn mae'n ofynnol i'r dysgwyr ddarparu tystiolaeth eu bod yn monitro gwaith yn gywir ac yn briodol yn unol â gweithdrefnau risg y sefydliad.

	
	2.2 Nodi risgiau posibl gan ddefnyddio meini prawf y cytunwyd arnyn nhw

	Defnyddir meini prawf risg i benderfynu ar arwyddocâd a phwysigrwydd risg a lefel y risg y gellir ei dioddef ar draws y busnes. Mae meini prawf risg cyffredin yn cynnwys ‘canlyniadau posibl’ a ’thebygolrwydd fod pob risg yn digwydd’.

	
	
	Yn y maen prawf hwn mae'n ofynnol i'r dysgwyr nodi o leiaf ddau risg posibl gan ddefnyddio meini prawf risg y cytunwyd arnynt.

	
	2.3 Asesu risgiau a nodwyd, eu canlyniadau posibl a'r tebygolrwydd eu bod yn digwydd
	Mae mesur risg yn angenrheidiol er mwyn cymharu a dosbarthu risgiau ar draws y busnes o ran meini prawf risg y cytunwyd arnynt, megis, canlyniadau posibl a thebygolrwydd fod pob risg yn digwydd. Mae'r rhan fwyaf o sefydliadau'n diffinio graddfeydd ar gyfer dosbarthu risg o ran y meini prawf risg y cytunwyd arnynt, er mwyn sicrhau cysondeb ar draws y sefydliad ac er mwyn i risgiau gael eu gosod yn eu trefn a'u blaenoriaethu.  

	
	
	Yn y maen prawf hwn mae'n ofynnol i'r dysgwyr asesu o leiaf ddau risg a nodwyd, eu canlyniadau posibl a'r tebygolrwydd y byddant yn digwydd (Gall fod yn ddefnyddiol cyflwyno'r wybodaeth hon fel matrics Asesu Risg Busnes).

	
	2.4 Cyfleu i randdeiliaid debygolrwydd bod y risg yn digwydd a'i ganlyniadau posibl
	Bydd angen i'r sefydliad flaenoriaethu rhanddeiliaid yn ôl lefel awdurdod a lefel y risg a wynebir yn rhan o gynllunio lliniaru a datblygu strategaeth ymateb i risg.

	
	
	Yn y maen prawf hwn mae'n ofynnol i'r dysgwyr ddarparu tystiolaeth eu bod wedi cyfathrebu'n gywir ac yn briodol i'r rhanddeiliaid y tebygolrwydd fod y risg yn digwydd a'i ganlyniadau posibl (Gall fod yn ddefnyddiol ichi gynnwys map rhanddeiliaid yn eich ateb).

	
	2.5 Esbonio polisïau rheoli risg busnes y sefydliad
	Diben polisi rheoli risg busnes yw nodi, lleihau, ac atal risgiau ac adolygu digwyddiadau'r gorffennol a gweithredu newidiadau i atal neu i leihau digwyddiadau yn y dyfodol.

	
	
	Yn y maen prawf hwn mae'n ofynnol i'r dysgwyr esbonio sut mae polisïau rheoli risg busnes y sefydliad yn gweithio ac yn cael eu defnyddio.

	3. Gallu lliniaru risg busnes
	3.1 Datblygu cynlluniau a phrosesau rheoli risg sy'n gymesur â'r risg a'r adnoddau sydd ar gael.
	Mae nifer o ffyrdd o ymateb i risg, yn dibynnu ar ffactorau fel cost, yr adnoddau sydd ar gael, y tebygolrwydd ei fod yn digwydd a chanlyniadau posibl y risg:
· Anwybyddu'r risg – os gall y sefydliad fyw gydag effaith y digwyddiad risg, neu os yw'r gost o gael gwared ar y risg yn ormodol
· Monitro'r risg – os yw digwyddiad y risg yn annhebygol
· Osgoi'r risg – os oes modd neilltuo'r cyflwr sy'n achosi'r risg
· Contractio'r risg i ffynhonnell allanol – rhoi cyfrifoldeb dros y risg i drydydd parti
· Lliniaru'r risg – dileu'r risg neu ei leihau i'r eithaf

	
	
	Yn y maen prawf hwn mae'n ofynnol i'r dysgwyr ddatblygu cynlluniau a phrosesau rheoli risg ar gyfer o leiaf ddau risg a nodwyd sy'n gymesur ac yn ystyried yr adnoddau sydd ar gael.

	
	3.2 Gweithredu cynlluniau rheoli risg yn unol â gofynion y sefydliad
	Ni chaiff cynlluniau rheoli risg eu datblygu ar eu pennau eu hunain; maent yn ganolog i ddiogelwch y sefydliad a'i weithwyr i'r dyfodol, a rhaid iddynt gyd-fynd â pholisïau a gweithdrefnau eraill y sefydliad.

	
	
	Yn y maen prawf hwn mae'n ofynnol i'r dysgwyr ddarparu tystiolaeth eu bod wedi gweithredu, neu'n gweithredu, cynlluniau rheoli risg yn unol â gofynion y sefydliad.

	
	3.3 Monitro datblygiadau sy'n gysylltiedig â risg parhaus a newid cynlluniau yng ngoleuni amgylchiadau sy'n newid

	Gall risgiau gael eu canfod naill ai fel rhai ‘statig’, y mae gofyn eu monitro a'u hasesu bob hyn a hyn, neu fel rhai ‘dynamig’, y mae gofyn eu monitro a'u hasesu'n barhaol ac yn barhaus.

	
	
	Yn y maen prawf hwn mae'n ofynnol i'r dysgwyr ddarparu tystiolaeth eu bod wedi monitro datblygiadau parhaus sy'n gysylltiedig â risg ac wedi newid cynlluniau yng ngoleuni amgylchiadau sy'n newid.

	
	3.4 Rhoi gwybodaeth i randdeiliaid am unrhyw ddatblygiadau a'u canlyniadau posibl

	Bydd angen i'r sefydliad flaenoriaethu rhanddeiliaid yn ôl lefel awdurdod ac yn ôl lefel y risg a wynebir, a bydd angen i randdeiliaid gael gwybod am unrhyw ddatblygiadau a'u canlyniadau posibl er mwyn diweddaru cynllunio lliniaru a strategaeth ymateb i risg.

	
	
	Yn y maen prawf hwn mae'n ofynnol i'r dysgwyr ddarparu tystiolaeth eu bod wedi cyfathrebu'n gywir ac yn briodol â rhanddeiliaid i roi gwybod iddynt am unrhyw ddatblygiadau a'u canlyniadau posibl.

	
	3.5 Gwerthuso effeithiolrwydd y camau gweithredu a wnaed, gan nodi gwelliannau posibl i'r dyfodol
	Gellir ystyried asesu a rheoli risg fel proses barhaus gyda chyfres o gamau sy'n cael eu hailadrodd o hyd er mwyn nodi gwelliannau posibl i'r dyfodol.

	
	
	Yn y maen prawf hwn mae'n ofynnol i'r dysgwyr werthuso effeithiolrwydd camau gweithredu a wnaed wrth reoli risg er mwyn nodi pa mor dda weithiodd pob rhan ac i ddod i gasgliadau a nodi gwelliannau posibl i'r dyfodol yn y broses o reoli risg.



Dyfarnwyd gan City & Guilds
M&L 41 Rheoli risg busnes
Fersiwn 1.0 (Mawrth 2017)															2
image1.jpeg
A City & Guilds Group Business




